
2026ལོའི་ཟླ2པའི་ཚེས11ཉིན།
རེས་གཟའ་ལྷག་པ2 ཚོགས་ཆེན་གཉིས་ཀྱི་ཆེད་སྒྲིག ཚོགས་ཆེན་གཉིས་ཀྱི་ཆེད་སྒྲིག

2026ལོར་རང་ཁུལ་གྱིས་དམངས་ཚིས་དོན་དངོས་ལས་གཞི20བསྒྲུབ་རྒྱུ་རེད།
རང་ཚགས་པར་གྱི་འཕྲིན། ཟླ2པའི་ཚེས

8ཉིན་གྱི་ཕྱི་དྲོར། མཚོ་ལྷོ་བོད་རིགས་རང་སྐྱོང་
ཁུལ་མི་དམངས་འཐུས་མི་ཚོགས་ཆེན་སྐབས་བཅོ་
ལྔ་པའི་གྲོས་ཚོགས་ཐེངས་བདུན་པའི་མཇུག་
བསྒྲིལ་ཚོགས་ཆེན་སྟེང་། མཚོ་ལྷོ་ཁུལ་གྱི2026
ལོའི་སྲིད་གཞུང་གི་དམངས་ཚིས་དོན་དངོས་ལས་
གཞིར་འདེམས་ཤོག་འཕངས་ཏེ་བདམས་ཐོན་
བྱུང་བའི་ལས་གཞི20གཤམ་གསལ་ལྟར།

ལས་གཞི1པོ། རིག་གནས་ཡུལ་སྐོར་
མཉམ་འདྲེས་འཕེལ་རྒྱས་ཀྱི་སྒུལ་ཤུགས་གསོ་
སྐྱོང་བྱེད་པ། མ་དངུལ་སྒོར་ཁྲི2721བཏང་ནས།
སྤྱི་པའི་རིག་གནས་ཞབས་ཞུའི་ནུས་པ་མཐོར་
འདེགས་དང་ ། མཚོ་སྐོར་ལྷོ་ངོགས་ཀྱི་ལྗོངས་
གཟིགས་གནས་གདངས་འདེགས་རིམ་སྤོར། ཀོས་
ནན་བྲག་དཀར་ལྗོངས་ཁུལ་གྱི་རྨང་གཞིའི་སྒྲིག་
བཀོད་སྒྱུར་བཅོས་སོགས་གཙོ་གནད་རིག་གནས་
ཡུལ་སྐོར་ལས་གཞི་ལག་བསྟར་བྱས་ཏེ། རིག་
གནས་ཡུལ་སྐོར་གྱི་རྨང་གཞིའི་སྒྲིག་བཀོད་ཆ་
ཚང་ཚད་དང་སྤྱི་པའི་ཞབས་ཞུའི་བདེ་སྟབས་
ཚད་རིམ་བཞིན་མཐོར་འདེགས་བཏང་ནས།
ཡུལ་སྐོར་ཚོང་རའི་འཛད་སྤྱོད་གསོན་ཤུགས་
སྐུལ་སློང་བྱེད་པ།

ལས་གཞི2པ། སྨན་བཅོས་འཕྲོད་བསྟེན་
གྱི་དམངས་ཕན་ཕན་འབྲས་མཐོར་འདེགས་
གཏོང་བ། མ་དངུལ་སྒོར་ཁྲི9250བཏང་ནས།
རྫོང་རིམ་པའི་སྨན་བཅོས་འཕྲོད་བསྟེན་རྨང་
བརྟན་བཟོ་བཀོད་དང་གཞི་རིམ་གྱི་གསོ་བཅོལ་
ཞབས་ཞུའི་ལས་ཁུངས་འཛུགས་སྐྲུན་སོགས་ལས་
གཞི་ལག་བསྟར་བྱས་ཏེ། ས་ཁོངས་ཀྱི་སྨན་བཅོས་
ཞབས་ཞུ ་ནུས་པ ་སྔར་ལས་མཐོར་འདེགས་
བཏང་ནས། མང་ཚོགས་ཀྱི་རིམ་པ་མང་བ་དང་།
སྣ་མང་ཅན། སྤུས་ལེགས་བཅས་ཀྱི་བདེ་ཐང་
ཞབས་ཞུའི་དགོས་མཁོ་སྐོང་བ།

ལས་གཞི3པ། ཆུ་བཅོས་དང་ཆུ་འདོན་གྱི་
འདེགས་སྐྱོར་བྱེད་ཤུགས་ཆེ་རུ་གཏོང་བ། མ་
དངུལ་སྒོར་དུང་ཕྱུར3.98བཏང་ནས། གུང་ཧོའི་
ཧ་རྒན་ཆུ་མཛོད་དང་། ཁྲི་ཀའི་ཆུ་བཟང་དང་གོ་
ར ་ཆུའི་བཞུར་རྒྱུན་ཆུང་བའི་ཕྱོགས་བསྡུས་
བཅོས་སྐྱོང་། ཐུན་ཏེ་གོ་སྲིབ་ལུང་བའི་ཆུ་ལོག་
འགོག་བཅོས། ཞིན་ཧེ་འབྲོང་འཐུས་ཤང་གི་ཆུ་
འདོན་སོགས་དམངས་འཚོའི་ཆུ་བེད་བཟོ་བཀོད་
ལག་བསྟར་བྱས་ཏེ། རོང་འབྲོག་ཁུལ་གྱི་ཆུ་འདོན་
འགན་སྲུང་ནུས་པ་ཕྱོགས་ཡོངས་ནས་མཐོར་
འདེགས་གཏོང་བ།

ལས ་གཞི4པ ། ཕྱོགས ་བསྡུས ་འགྲིམ ་
འགྲུལ་དྲ་རྒྱའི་བཀོད་པ་ལེགས་བཅོས་བྱེད་པ།
མ་དངུལ་སྒོར་དུང་ཕྱུར5.6བཏང་སྟེ། མཚོ་སྐོར་
ཤར་ལམ་དང་མཚོ་སྐོར་ནུབ་ལམ་གྱི་རྒྱས་བསྐྲུན་
ལས་གཞི་དང་ཞིང་སྡེའི་གཞུང་ལམ་བཅོས་སྒྲིག་
མཐོར་འདེགས་བཟོ་བཀོད་ལག་བསྟར་བྱས་ནས།
ས་ཁོངས་ཀྱི་འགྲིམ་འགྲུལ་དྲ་རྒྱ་སྔར་ལས་ལེགས་
བཅོས་དང་། འགྲིམ་འགྲུལ་ཞབས་ཞུའི་འགན་
སྲུང་ནུས་པ་མཐོར་འདེགས་གཏོང་བ།

ལས་གཞི5པ། སློབ་གསོ་རོགས་སྐྱོར་གྱི་
ནུས་སྐྱེད་ཆུ་ཚད་མཐོར་འདེགས་གཏོང་བ།
གཞན་ཡུལ་སློབ་སྒྲུབ་བྱ་བར་བསྟུད་མར་ཤུགས་
བསྣན་ནས། སློབ་མ180མུ་མཐུད་དུ་ཅང་སུའུ་རུ་
སྐྱེལ་ནས་སྤུས་ལེགས་མཐོ་འབྲིང་སློབ་གསོའི་ཐོན་
ཁུངས་ལོངས་སུ་སྤྱོད་དུ་བཅུག་པ་དང་།“ཅང་
ཉིང་འཛིན་གྲྭའི”སློབ་བསྡུའི་གཞི་རྒྱ་སྐྱེད་པར་

བརྩོན་ལེན་ཧུར་ཐག་བྱེད་པ་དང་། ཅང་སུའུ་ཡི་
མཐོ་རིམ་སློབ་གྲྭ་དཀྱུས་མ་དང་མཐུན་སྦྱོར་བྱས་
ནས་ཁ་གཏད་དང་ཕྱོགས་གཏད་ཀྱི་སྒོ་ནས་མཚོ་
ལྷོའི་ཐེམ་ཁོངས་ཀྱི་སློབ་མ50སྡུད་ལེན་དང་ལས་
རིགས་སློབ་གསོའི་སློབ་མ100སྡུད་ལེན་བྱེད་པ།

ལས་གཞི6པ། ཆུ་ཁུངས་གསོག་འཛིན་
གྱི་སྐྱེ་ཁམས་སྲུང་ཡོལ་འཛུགས་པ། མ་དངུལ་
སྒོར་དུང་ཕྱུར1.43བཏང་ནས། རྨ་ཆུའི་འབབ་
རྒྱུད་ཀྱི་ཆུའི་ཁོར་ཡུག་བཅོས་སྐྱོང་དང་སྐྱེ་ཁམས་
སྲུང་སྐྱོང་དང་སླར་གསོ་བཟོ་སྐྲུན་ལག་བསྟར།
མུའུ1640ཡི ་སྐྱེ ་ ཁམས ་བར ་མཚམས ་ཁུལ ་
འཛུགས་སྐྲུན་དང་། ཆུའི་འགྲམ་བརྒྱུད་ཀྱི་སྤྱི་ལེ
9.7གྱི་སྐྱེ་ཁམས་སྲུང་སྐྱོང་། ས་མུའུ390ཡི་སྐྱེ་
ཁམས་སླར་གསོ། རྨ་ཆུའི་ཡན་ལག་ཆུ་བོའི་འབབ་
རྒྱུད་ཀྱི་སྐྱེ་ཁམས་ཇེ་ལེགས་དང་ཆུ་ཁུངས་གསོ་
སྐྱོང་བྱེད་པ།

ལས་གཞི7པ། ནགས་རྩྭའི་སྐྱེ་ཁམས་
སྲུང་སྐྱོང་མ་ལག་འཐུས་ཚང་དུ་གཏོང་བ། མ་
དངུལ་སྒོར་དུང་ཕྱུར3.33བཏང་ནས། ནགས་
ལས་རྩྭ་ཐང་སྐྱེ་ཁམས་སྲུང་སྐྱོང་ཉམས་གསོའི་
གཙོ་གནད་ལས་གཞི་ལག་བསྟར་བྱས་ཏེ། ནགས་
སྐྲུན་མུའུ་ཁྲི2.8དང་། འདུས་སྦྱོར་བྱེ་བཅོས་མུའུ་
ཁྲི1། བྱེ་གྱུར་ས་ཞིང་གི་ནགས་སྐྲུན་གསར་པའི་
དོ་སྲུང་མུའུ་ཁྲི10། ཞན་གྱུར་རྩྭ་ཐང་ཉམས་གསོ་
མུའུ་ཁྲི101། ནགས་ལས་གནོད་ལྡན་སྐྱེ་དངོས་
འགོག་སྡོམ་མུའུ་ཁྲི1 ། རྒྱལ་དབང་མིན་པའི་
ནགས་སའི་སྐྱེ་ཁམས་སྲུང་སྐྱོང་སྐྱིན་གསབ་མུའུ་
ཁྲི326བཅས་ལེགས་འགྲུབ་བྱེད་པ། སྐྱེ་ཁམས་
ནགས་སྲུང་པའི་ངལ་དོན་གླ་ཕོགས་སྒོར་དུང་
ཕྱུར1.72དོན་འཁྱོལ་བྱེད་པ།

ལས་གཞི8པ། ཆུ་འབུད་དང་ཆུ་ལོག་
འགོག་བཅོས་ཀྱི་གཙང་སེལ་ཕན་ནུས་མཐོར་
འདེགས་གཏོང་བ། མ་དངུལ་སྒོར་ཁྲི6010
བཏང་ནས། ལྟེ་གནས་མཁར་ཁུལ་གྱི་ཆུ་འབུད་
དང་ཆུ་ལོག་འགོག་བཅོས་སྦུག་དྲ་སྒྱུར་བཅོས་ཀྱི་
བཟོ་བཀོད་སྐོར་ཞིག་ལག་བསྟར་བྱས་ཏེ། མཁར་
གྲོང་གི་དམིགས་བསལ་གནམ་གཤིས་ལ་ཁ་གཏོད་
པའི་ནུས་པ་མཐོར་འདེགས་བཏང་ནས། མི་
དམངས་མང་ཚོགས་ཀྱི་ཚེ་སྲོག་དང་རྒྱུ་ནོར་གྱི་
བདེ་འཇགས་འགན་སྲུང་བྱེད་པ།

ལས་གཞི9པ། མཁར་ཤང་ལས་ཞུགས་
སྤུས་འདེགས་ཤོང་སྐྱེད་བྱེད་པར་སྐུལ་འདེད་
གཏོང་བ། སྤུས་ཚད་མཐོ་བའི་ལས་ཞུགས་གང་
ལེགས་ཀྱི་བྱེད་ཐབས་འགའ་དོན་འཁྱོལ་བྱས་ཏེ།
ལས་ཞུགས་ཀྱི་ཁ་གསབ་རོགས་སྐྱོར་མ་དངུལ་
སྒོར་ཁྲི6000བཏང་ནས། ཁུལ་ཡོངས་མཁར་གྲོང་
གི་ལས་ཞུགས་མི2200གསར་སྣོན་དང་། རོང་
འབྲོག་ཁུལ་གྱི་ངལ་རྩོལ་ནུས་ཤུགས་མི་ཐེངས་ཁྲི
4.7སྤོ་སྒྱུར་ལས་ཞུགས། སྐབས་ཐོག་མཐོ་རིམ་
སློབ་གྲྭའི་མཐར་ཕྱིན་སློབ་མའི་རོགས་སྐྱོར་ལས་
ཞུགས་བྱེད་ཚད96%ཡན་རྒྱུན་འཁྱོངས་བྱེད་པ་
དང་། མཁར་ཤང་ངལ་རྩོལ་ནུས་ཤུགས་ཀྱི་ལས་
རིགས་ལག་རྩལ་གསོ་སྦྱོང་མི་ཐེངས4000ལེགས་
འགྲུབ་བྱེད་པ།

ལས་གཞི10པ། སློབ་གསོའི་ལས་དོན་
འཕེལ་རྒྱས་འགྲོ་བའི་རྨང་རྩ་བརྟན་པོར་
གཏོང་བ། མ་དངུལ་སྒོར་དུང་ཕྱུར1.35བཏང་
ནས། སློབ་རའི་རྨང་གཞི་སྒྲིག་བཀོད་ལེགས་
བཅོས་ཀྱི་བཟོ་བཀོད་དང་གྲངས་འཛིན་ཅན་
འཛུགས་སྐྱོང་ལས་གཞི་ལག་བསྟར་བྱས་ཏེ། སློབ་

སྒྲུབ་ཀྱི་ཆ་རྐྱེན་སྔར་ལས་མཐོར་འདེགས་དང་།
སློབ་གསོ་འཕེལ་རྒྱས་ཀྱི་རྨང་རྩ་བརྟན་པོར་
གཏོང་བ། དགེ་རྒན་གྱི་དཔུང་སྡེའི་འཛུགས་སྐྱོང་
ལ་ཤུགས་བརྒྱབ་ནས། ཐབས་ལམ་མང་པོའི་སྒོ་
ནས་དགེ་རྒན90གདན་ཞུ་བྱེད་པ།

ལས་གཞི11པ། སྤྱི་ཚོགས་རོགས་སྐྱོབ་ཀྱི་
མཐའ ་སྐྱོང ་ འགོག ་ རགས ་ བརྟན ་པོར ་
འཛུགས་པ། གཞི་རྩའི་འཚོ་བའི་རོགས་སྐྱོབ་
འགན་སྲུང་སྲིད་ཇུས་གཅིག་འདོམས་དོན་འཁྱོལ་
བྱས་ཏེ། མཁར་ཤང་དམའ་སྲུང་དང་། དམིགས་
བསལ་དཀའ་ངལ་འཚོ་སྐྱོང་། གནས་སྐབས་
རོགས་སྐྱོབ། ཉམ་ཐག་བྱིས་པ། འཁྱམས་པོ་སློང་
མོ་བ་བཅས་ལ་རོགས་སྐྱོབ་ཁ་གསབ་མ་དངུལ་
སྒོར་དུང་ཕྱུར2.6བཀྲམ་ནས། དཀའ་ངལ་ཡོད་
པའི་མང་ཚོགས་ཀྱི་ཐོབ་སྣང་དང་། སྐྱིད་སྣང་།
བདེ་སྣང་བཅས་མཐོར་འདེགས་གཏོང་བ།

ལས་གཞི12པ ། གློག ་དྲའི ་དྲ ་སྒྲོམ ་
ལེགས་བཅོས་རིམ་སྤོར་བྱེད་པར་སྐུལ་འདེད་
གཏོང་བ། མ་དངུལ་སྒོར་དུང་ཕྱུར1.8བཏང་སྟེ།
མཁར་ཤང་གློག་དྲའི་རིམ་སྤོར་ཤོང་སྐྱེད་བཟོ་
བཀོད་ལག་བསྟར་བྱས་ནས། གློག་དྲའི་དྲ་སྒྲོམ་
སྒྲིག་གཞི་དང་གློག་འདོན་ཆུ་ཚད་སྔར་ལས་
ལེགས་བཅོས་བྱེད་པ་དང་། མཁར་ཤང་མཐུན་
སྦྱོར་འཕེལ་རྒྱས་ལ་སྐུལ་འདེད་གཏོང་བར་སྤུས་
ཚད་མཐོ་བའི་གློག་ཤུགས་མཁོ་སྤྲོད་འགན་སྲུང་
བྱེད་པ།

ལས་གཞི13པ། འཕྲིན་གཏོང་དྲ་རྒྱའི་
ཞབས་ཞུ་མ་ལག་འཐུས་ཚང་དུ་གཏོང་བ། མ་
དངུལ་སྒོར་ཁྲི1640བཏང་ནས། སྐོར་བཅུ་གཉིས་
པའི་གློག་འཕྲིན་ཁྱབ་གདལ་ཞབས་ཞུའི་ལས་གཞི་
ལག ་བསྟར ་བྱས ་ཏེ ། དྲ ་རྒྱའི ་སྦྲེལ ་ཚུགས36
འཛུགས་སྐྲུན་ལེགས་འགྲུབ་བྱས་ནས། རོང་
འབྲོག་ཁུལ་དུ་འཕྲིན་གཏོང་བརྡ་རྟགས་ཁེབས་པ་
དང་དྲ་རྒྱའི་རིམ་སྤོར་བྱེད་པར་སྔར་ལས་སྐུལ་
འདེད་གཏོང་བ།

ལས་གཞི14པ། མང་ཚོགས་འཚོ་སྡོད་ཆ་
རྐྱེན་གྱི་སྤུས་ཚད་ལེགས་བཅོས་བྱེད་པ། མ་
དངུལ་སྒོར་དུང་ཕྱུར1.42བཏང་ནས། འཆམ་
མཛེས་གྲོང་གསེབ24དང་། མཁར་གྲོང་ཁང་རྙིང་
སྒྱུར་བཀོད87ལག་བསྟར་བྱེད་པ། མ་དངུལ་སྒོར་
དུང་ཕྱུར4.23བཏང་སྟེ། གུང་ཧོ་དང་ཁྲི་ཀའི་
འཚོ་བའི་གད་སྙིགས་མེར་སྲེག་གློག་འདོན་ལས་
གཞི་འཛུགས་སྐྲུན་ལ་སྐུལ་འདེད་བཏང་ནས། ས་
ཁོངས་ཀྱི་འཚོ་བའི་གད་སྙིགས་གནོད་མེད་ཅན་
དུ་ཐག་གཅོད་དང་ཐོན་ཁུངས་ཅན་དུ་བེད་སྤྱོད་
བྱེད་པའི་ཕན་ནུས་མཐོར་འདེགས་གཏོང་བ།

ལས་གཞི15པ། དྲོད་འདོན་དྲོད་སྐྱེད་
འགན་སྲུང་ཆུ་ཚད་མཐོར་འདེགས་གཏོང་བ།
མ་དངུལ་སྒོར་ཁྲི6005བཏང་ནས། མཁར་གྲོང་
དྲོད་འདོན་སྦུག་དྲའི་སྒྱུར་བཅོས་བཟོ་བཀོད་ལག་
བསྟར་བྱས་ཏེ། མཁར་གྲོང་གི་དྲོད་འདོན་ཞབས་
ཞུའི་ནུས་ཕྱོད་སྔར་ལས་མཐོར་འདེགས་གཏོང་
བ།

ལས་གཞི16པ། དེང་རབས་ཞིང་ལས་
ཐོན་སྐྱེད་ཀྱི་རྨང་གཞི་བརྟན་པོར་གཏོང་བ།
མ་དངུལ་སྒོར་དུང་ཕྱུར1.2བཏང་ནས། ཚད་
གཞི་མཐོ་བའི་ཞིང་ས་མུའུ་ཁྲི5རྒྱས་སྐྲུན་དང་།
སྐོར་ཐེངས་གསར་པའི་རྩྭ་ཐང་སྐྱེ་ཁམས་སྲུང་
སྐྱོང་ཁ་གསབ་བྱ་དགའི་རྐྱེན་སྲོལ་དང་རྨོ་ཞིང་ས་
བཅུད་སྲུང་སྐྱོང་སྲིད་ཇུས་དོན་འཁྱོལ་བྱས་ཏེ། ཁ་

གསབ་མ་དངུལ་སྒོར་དུང་ཕྱུར6.04 སྤྲོད་པ།
ལས་གཞི17པ། ཁ་གཏད་རོགས་སྐྱོར་གྱི་

རོགས་རེས་ཕན་འབྲས་གཏིང་ཟབ་ཏུ་གཏོང་
བ། ཁ་གཏད་རོགས་སྐྱོར་གྱི་མ་དངུལ་སྒོར་དུང་
ཕྱུར3.34དོན་འཁྱོལ་བྱས་ཏེ། སློབ་གསོ་རིག་
གནས་དང་། ཞིང་ཕྱུགས་ཐོན་ལས། ཤེས་ལྡན་པ་
འཕེལ་རྒྱས་སོགས་གཙོ་གནད་ཁྱབ་ཁོངས་ཀྱི་ལས་
གཞི་འཛུགས་སྐྲུན་ལ་རྒྱབ་སྐྱོར་བྱས་ནས། 80%
ཡན་གྱི་ཁ་གཏད་རོགས་སྐྱོར་མ་དངུལ་གཞི་རིམ་
དང་དམངས་འཚོ་འགན་སྲུང་ཐད་དུ་སྤྱོད་པར་
ཁག་ཐེག་བྱེད་པ།

ལས་གཞི18པ། ནོར་སྲིད་ཀྱི་འདེགས་
སྐྱོར་ནུས་པ་འཕེལ་རྒྱས་གཏོང་བར་ཤུགས་
སྣོན་པ། ཁུལ་རིམ་པའི་ནོར་སྲིད་མ་དངུལ་སྒོར་
དུང་ཕྱུར3.5སྤྱི་འདོམས་འཆར་འགོད་བྱས་ཏེ།
ཁྱད་ལྡན་ལེགས་ཆའི་ཐོན་ལས་འཕེལ་རྒྱས་དང་
དམངས་འཚོ་ཁྱབ་ཁོངས་ཀྱི་གཙོ་གནད་བྱ་བར་
རྒྱབ་སྐྱོར་བྱེད་པ། དེའི་ཁྲོད་མ་དངུལ“ཁྲི་སྟོང་
ལྔ”ཅན5བཏང་ནས། སློབ་གསོ་སྤུས་ཚད་མཐོ་
བའི་འཕེལ་རྒྱས་དང་། ཞིང་ཕྱུགས་ཐོན་ལས་
འཕེལ་རྒྱས། འཚོ་བའི་གད་སྙིགས་མེར་སྲེག་གློག་
འདོན། གསར་རྣམ་མཁར་གྲོང་ཅན་གསར་སྒྱུར་
སྤུས་འདེགས། མཁར་གྲོང་ལྗང་སྒྱུར་སྒྱུར་བཅོས་
བཅས་ཀྱི་ལས་གཞི་ལ་རྒྱབ་སྐྱོར་བྱེད་པ། མ་དངུལ

“ཁྲི་སྟོང་གསུམ”ཅན1བཏང་ནས། རིག་གནས་
ལུས་རྩལ་ཡུལ་སྐོར་མཉམ་འདྲེས་འཕེལ་རྒྱས་ཀྱི་
ཐད་དུ་སྤྱོད་པ། མ་དངུལ“ཁྲི་སྟོང་གཉིས”ཅན3
བཏང་ནས། འཆམ་མཛེས་གྲོང་གསེབ་འཛུགས་
སྐྲུན་དང་། ལས་གཞི་གལ་ཆེན་གྱི་དུས་སྔོན་དང་
འཕྲོད་བསྟེན་ལས་དོན་སྤུས་ཚད་མཐོ་བའི་འཕེལ་
རྒྱས་བཅས་ཀྱི་ཐད་ལ་འགན་སྲུང་བྱེད་པ། མ་
དངུལ“ཁྲི་སྟོང་གཅིག”ཅན1བཏང་ནས། ཤེས་
ལྡན་པའི་ལས་དོན་འཕེལ་རྒྱས་ལ་རོགས་འདེགས་
བྱེད་པ།

ལས་གཞི19པ། ཀུན་ཕན་དངུལ་རྩའི་
གྲངས་འབོར་འཕར་བ་དང་ངོས་རྒྱ་སྐྱེད་པར་
སྐུལ་འདེད་གཏོང་བ། དངུལ་རྩའི་ཞབས་ཞུ་
དང་ཀུན་ཕན་ཅན་གྱི་དངུལ་བུན་གཏོང་ཤུགས་
ཆེ་རུ་བཏང་ནས། དངུལ་རྩའི་ལས་ཁུངས་དང་
མཐུན་སྦྱོར་གྱིས་ཞིང་འབྲེལ་དངུལ་བུན་སྒོར་དུང་
ཕྱུར18དང་དམངས་གཉེར་ཁེ་ལས་ལ་དངུལ་
བུན་སྒོར་དུང་ཕྱུར8.6བཀྲམ་ནས། རོང་འབྲོག་
མང་ཚོགས་ཀྱིས་ཐོན་ལས་འཕེལ་རྒྱས་དང་ཁེ་
ལས་མ་དངུལ་གྱི་དགོས་མཁོ་སྐོང་བ་དང་། གྲོང་
གསེབ་ཕྱོགས་ཡོངས་ནས་དར་སྤེལ་གཏོང་བར་
རོགས་འདེགས་བྱེད་པ།

ལས་གཞི20པ། ལྗང་གློག་དམངས་ཕན་
གྱི་ཤོང་སྐྱེད་ནུས་འཕར་ལ་སྐུལ་འདེད་གཏོང་
བ། མ་དངུལ་སྒོར་ཁྲི1600བཏང་ནས། གློག་དྲ་
ཆེན་པོ་ཁེབས་མེད་པའི་ས་ཁུལ་གཅིག་སྡུད་
གནས་ཀྱི་འོད་ནུས་མཐོར་འདེགས་བཟོ་བཀོད་
ལས་གཞི་ལག་བསྟར་བྱས་ཏེ། ནུས་ཁུངས་གསར་
བརྗེས་གཞི་རིམ་གྱི་མང་ཚོགས་ལ་ཕན་ཐོགས་
པར་སྐུལ་འདེད་གཏོང་བ་བཅས་སོ། །

（པར་ངོས1པར་མཐུད་པ།）གྲོས་ཚོགས་ལས་
བསྟན་དོན། མཚོ་ལྷོ་བོད་རིགས་རང་སྐྱོང་ཁུལ་
སྐབས་བཅོ་ལྔ་པའི་དམངས་འཐུས་གྲོས་ཚོགས་
ཐེངས་བདུན་པའི་སྟེང་། ཁུལ་ཨུ་དང་ཚོགས་ཆེན་གྱི་
གནས་སྐབས་ཏང་ཨུའི་མགོ་ཁྲིད་བརྟན་པོའི་
འོག འཐུས་མི་ཡོངས་དང་གྲོས་ཚོགས་སུ་ཞུགས་པའི་
བློ་མཐུན་རྣམས་ཀྱིས་མཉམ་དུ་འབད་བརྩོན་བྱས་པ་
བརྒྱུད་གྲོས་རིམ་ཁག་ཕུན་སུམ་ཚོགས་པོའི་ངང་
ལེགས་གྲུབ་བྱུང་ཡོད། གྲོས་ཚོགས་སྐབས་འཐུས་མི་
ཡོངས་ཀྱིས་འགན་འཁྲི་ཡིད་ལ་བརྟན་པོར་ངེས་པ་
དང་ཁྲིམས་ལྟར་འགན་འཁྲི་བསྒྲུབས་ཏེ། ཆབ་སྲིད་
ཀྱི་སྤྲོ་སེམས་ཆེན་པོས་འཕེལ་རྒྱས་ཀྱི་ཇུས་གཞི་མཉམ་
དུ་འདིང་བ་དང་། དམངས་ཀྱི་དོན་དུ་བརྩེ་སེམས་
ཟབ་མོ་བཅངས་ནས་དམངས་འཚོའི་རེ་སྒུག་བརྒྱུད་
སྤེལ་བྱེད་པ། བརྒྱུད་རིམ་ཧྲིལ་པོའི་མི་དམངས་
དམངས་གཙོའི་མཚོ་ལྷོའི་ལག་ལེན་གྱི་གསོན་ཉམས་
དོད་པའི་རྣམ་པ་མཚོན་ལ། དཔའ་ངར་ཆེར་བསྐྱེད་
དང་འབད་འབུངས་ལྷོད་མེད་ཀྱི་བསམ་པའི་རྣམ་པ་
མངོན་པ་བཅས་བྱས་ཡོད། ཚོགས་ཆེན་བདེ་བླག་
ངང་འཚོགས་པ་ནི་ཚང་མས་དར་ཆ་མཐོར་བསྒྲེངས་
དང་སེམས་ཤུགས་གཅིག་ཏུ་བསྒྲིལ་བའི་གྲུབ་འབྲས་
ཞིག་ཡིན་ལ། ཁ་ཕྱོགས་གཏན་འཁེལ་གྱིས་ཇུས་
འདོན་པ་དང་སྔ་འཛིན་ཕྱི་བཏོད་ཀྱི་ཚོགས་ཆེན་ཞིག་
ཀྱང་ཡིན་པས། ཁུལ་ཡོངས་ཀྱི་མི་རིགས་ཁག་གི་ལས་
བྱེད་པ་དང་མང་ཚོགས་ཀྱིས་དེང་རབས་ཅན་གྱི་མཚོ་
ལྷོ་གསར་པའི་འཛུགས་སྐྲུན་གྱི་ཁ་ཕྱོགས་སུ་དཔའ་
ངར་ཆེར་བསྐྱེད་ཀྱིས་མདུན་དུ་བསྐྱོད་པར་སྐུལ་ལྕག་
ཐེབས་ངེས་རེད།

གྲོས་ཚོགས་ལས་ད་ལོ་ནི་སྐབས་འདིའི་མི་
དམངས་འཐུས་ཚོགས་ཀྱིས་འགན་ནུས་སྒྲུབ་པའི་
མཐའ་མཇུག་གི་ལོ་ཡིན་ལ། ལོ་བཞིའི་རིང་ལ།
འཐུས་མི་ཡོངས་ཀྱིས་མི་དམངས་ལ་བརྩེ་སེམས་
འཆང་བ་དང་། འགན་འཁྲི་ནན་སྒྲུབ་བྱས་ཏེ། མི་
དམངས་ཀྱིས་ང་རང་འཐུས་མིར་བདམས་པ་དང་།

ངས་མི་དམངས་ལ་ཞབས་འདེགས་ཞུ་བའི་བརྗིད་
ཉམས་ལྡན་པའི་དམ་བཅའ་ལག་བསྟར་བྱས་
ནས། ཁུལ་གྱི་དམངས་གཙོའི་ཆབ་སྲིད་འཛུགས་
སྐྱོང་ལ་སྐུལ་འདེད་གཏོང་བར་དགེ་མཚན་ལྡན་
པའི་བྱས་རྗེས་བཞག་ཡོད། འཐུས་མི་རྣམས་ཀྱིས་
སྔར་བཞིན་བདེན་འཚོལ་དངོས་སྒྲུབ་དང་། སྙིང་
སྟོབས་ཆེར་བསྐྱེད་ཀྱི་སྤྱོད་ཚུལ་རྒྱུན་འཁྱོངས་དང་།
ཐོག་མའི་བསམ་འདུན་མི་བརྗེད་པར་མི་དམངས་
ཀྱི་མངག་བཅོལ་གལ་ཆེན་ཡིད་ལ་བཅངས་ནས།
སྔར་བས་སྤྲོ་སེམས་དང་ཏན་ཏིག་གི་སྒོ་ནས་བྱ་བ་
ལེགས་པོར་བསྒྲུབ་སྟེ། དེང་རབས་ཅན་གྱི་མཚོ་ལྷོ་
གསར་པ་འཛུགས་སྐྲུན་བྱེད་པར་སྐུལ་འདེད་
གཏོང་བར་ནུས་ཤུགས་འདོན་དགོས།

གྲོས་ཚོགས་ལསནན་གྱི་བསྟན། ལོ་ལྔའི་
འཆར་གཞི་བཅོ་ལྔ་པ་མགོ་བརྩམས་ཏེ། ཀྲུང་གོའི་
ཁྱད་ཆོས་ལྡན་པའི་མཚོ་ལྷོའི་ལེའུ་འབྲི་མགོ་
བརྩམས་བྱུང་། ཁུལ་ཡོངས་ཀྱི་མི་དམངས་འཐུས་
ཚོགས་རིམ་པ་ཁག་དང་དེའི་རྒྱུན་ལས་ཨུ་ཡོན་
ལྷན་ཁང་དང་ ། རིམ་པ ་ཁག་གི ་མི ་དམངས་
འཐུས་ཚོགས་ཀྱི་འཐུས་མིས་ཞི་ཅིན་ཕིང་གི་དུས་
རབས་གསར་པའི་ཀྲུང་གོའི་ཁྱད་ཆོས་ལྡན་པའི་སྤྱི་
ཚོགས་རིང་ལུགས་ཀྱི་དགོངས་པ་སློབ་སྟོན་དུ་
འཛིན་རྒྱུ་རྒྱུན་འཁྱོངས་དང་། ཏང་གི་ཚོགས་ཆེན་
ཐེངས ་ཉི ་ཤུ ་པ ་དང ་སྐབས ་ཉི ་ཤུ ་པའི ་ཚང ་
འཛོམས་གྲོས་ཚོགས་རིམ་བྱུང་གི་དགོངས་དོན་
ལག་བསྟར་གཏིང་ཟབ་བྱེད་པ་དང་། ཞིང་ཆེན་
ཏང་ཨུའི་སྐབས་བཅུ་བཞི་པའི་ཚང་འཛོམས་གྲོས་
ཚོགས་ཐེངས་བཅུ་པ་དང་། ཞིང་ཆེན་སྐབས་བཅུ་
བཞི་པའི་མི་དམངས་འཐུས་ཚོགས་ཀྱི་གྲོས་ཚོགས་
ཐེངས་བཞི་པའི་བཀོད་སྒྲིག་དོན་འཁྱོལ། ཁུལ་ཨུའི་
སྐབས་བཅུ་བཞི་པའི་ཚང་འཛོམས་གྲོས་ཚོགས་
ཐེངས་བཅུ་གཉིས་པའི་བླང་བྱ་ལྟར། དྲིན་གཟོའི་
བསམ་པ་དང་། བརྩེ་སེམས་ལྡན་པ། དངོས་དོན་
སྒྲུབ་པར་མཐོང་ཆེན་བཅས་ཀྱི་འགན་འཁྲིའི་

འཁུར་སེམས་བཅངས་ནས། ལོ་ལྔའི་འཆར་གཞི་
བཅོ་ལྔ་པ་མགོ་ཡག་པོ་ཞིག་རྩོམ་པར་ནུས་ཤུགས་
གང་ཡོད་འདོན་དགོས་ལ། མགོ་ཡག་པོ་ཞིག་
བརྩམ་དགོས་ན་ངེས་པར་དུ་ལྟེ་བར་དམ་པོར་
དམིགས་ནས་མདུན་བསྐྱོད་ཀྱི་ཁ་ཕྱོགས་གནད་ལ་
འཁེལ་བར་བྱ་དགོས། ཞི་ཅིན་ཕིང་གི་དུས་རབས་
གསར་པའི་ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་
རིང་ལུགས་ཀྱི་དགོངས་པའི་སེམས་ཤུགས་གཅིག་
ཏུ་སྒྲིལ་བར་རྒྱུན་འཁྱོངས་བྱེད་པ་དང་། ཏང་གི་
གསར་གཏོད་རིགས་པའི་གཞུང་ལུགས་ལ་བརྟེན་
ནས་ཐོག་མའི་སེམས་འདུན་བརྟན་པོར་གཏོང་བ་
དང་ལས་འགན་ལ་སྣེ་ཁྲིད་བྱས་ཏེ། ཏང་ཀྲུང་
དབྱང་གི་ཐབས་ཇུས་བཀོད་སྒྲིག་དང་། ཞིང་ཆེན་
ཏང་ཨུ་དང་ཁུལ་ཨུའི་བྱ་བའི་བླང་བྱ་བཅས་
དམངས་ཆེན་བྱ་བའི་ཁྲོད་ཕྱོགས་ཡོངས་ནས་ལག་
བསྟར་དང་དོན་འཁྱོལ་ནུས་ལྡན་ཡོང་བར་སྐུལ་
འདེད་གཏོང་དགོས། མགོ་ཡག་པོ་ཞིག་བརྩམ་
དགོས་ན་ངེས་པར་དུ་དམིགས་འབེན་གཏན་
འཁེལ་བྱས་ནས་ཁྲིམས་ལྟར་རང་འགན་གཙང་
སྒྲུབ་བྱ་དགོས། ལོ་ལྔའི་འཆར་གཞི་བཅོ་ལྔ་པའི་
འཕེལ་རྒྱས་ཀྱི་དམིགས་འབེན་གཞིར་བཟུང་ནས།
ཁྲིམས་ལག་བསྟར་བཟང་པོ་བྱས་ནས་བཅོས་སྐྱོང་
ལ་སྐུལ་འདེད་དང་། ལྟ་སྐུལ་ལ་ཤུགས་བསྣན་ནས་
དོན་འཁྱོལ་ལ་སྐུལ་འདེད་གཏོང་བ། སྟོབས་ཤུགས་
གཅིག་སྒྲིལ་གྱིས་འཕེལ་རྒྱས་ལ་སྐུལ་འདེད་གཏོང་
བ་བཅས་ལ་དམ་པོར་དམིགས་ཏེ། ལག་ལན་ལ་
ཐབས་མཆོག་དང་དོན་དངོས་ལ་ཐབས་ཇུས།
འཕེལ་རྒྱས་ལ་སྟོབས་ཤུགས་བཅས་བཏོན་ཏེ། ཏང་
ཨུའི་བྱ་བའི་གཙོ་གནད་གང་དུ་ཡོད་ན་དམངས་
ཆེན་གྱི་བྱ་བའང་དེ་གར་ཡོད་དགོས། མགོ་ཡག་པོ་
ཞིག་བརྩམ་དགོས་ན་ངེས་པར་དུ་མང་ཚོགས་ལ་
ཉེ་བར་བཅར་ཏེ་དམངས་ཚིས་བདེ་སྐྱིད་ཆེ་རུ་
གཏོང་དགོས། མང་ཚོགས་དང་འབྲེལ་འདྲིས་
གཏིང་ཟབ་བྱེད་པའི་དམངས་ཆེན་གྱི་སྣེ་ཁྲིད་ནུས་

པ་འདོན་སྤེལ་གང་ལེགས་དང་བརྒྱུད་རིམ་ཧྲིལ་
པོའི་མི་དམངས་དམངས་གཙོའི་བྱ་བ་ཧུར་ཐག་
གིས་བསྒྲུབ་སྟེ། འགན་འཁྲི་དོན་འཁྱོལ་བྱེད་པའི་
ཕན་འབྲས་ལ་བརྟེན་ནས་དམངས་ཀྱི་རེ་འདུན་
བསྐང་དགོས། དམངས་ཆེན་འཐུས་མི་ཡོངས་ཀྱིས་
འགན་འཁྲི་ཡིད་ལ ་དམ་པོར་བཟུང་ནས་མི ་
དམངས་ཀྱི་ཆེད་དུ་ནུས་ཤུགས་གང་ཡོད་འདོན་
དགོས། མགོ་ཡག་པོ་ཞིག་བརྩམ་དགོས་ན་ངེས་
པར་དུ་འགན་འཁྲི་འཁུར་ནས་མཉམ་ཤུགས་
འདོན་པར་འབད་པ་བྱ་དགོས། དེང་རབས་ཅན་
གྱི་མཚོ་ལྷོ་གསར་པ་འཛུགས་སྐྲུན་ལ་ནུས་ཤུགས་
བཏོན་ཏེ་དུས་རབས་གསར་པའི་གྲུབ་འབྲས་
བརྩོན་ལེན་བྱེད་མཁན་ཞིག་བྱ་དགོས། རྒྱ་ཆེའི་
མང་ཚོགས་ཡོངས་ཀྱིས་ཐུན་མོང་སྒོས་འབད་
བརྩོན་བྱེད་པར་སྣེ་ཁྲིད་དེ། ཀྲུང་གོའི་ལུགས་ཀྱི་
དེང་རབས་ཅན་གྱི་མཚོ་ལྷོའི་འཛུགས་སྐྲུན་ལ་བློ་
གྲོས་དང་སྟོབས་ཤུགས་འབུལ་དགོས།

ཁུལ་དུ་སྡོད་པའི་ཞིང་ཆེན་གྱི་དམངས་
ཆེན་འཐུས་མི་འགའ་ཤས་དང་། ཁུལ་ཨུའི་འབྲེལ་
ཡོད་པུའུ་ཨུ། ཁུལ་དམངས་ཆེན་རྒྱུན་ལས་ཨུ་ཡོན་
ལྷན་ཁང་གི་འབྲེལ་ཡོད་ལས་ཁུངས། ཁུལ་མི་
དམངས་སྲིད་གཞུང་གི་བྱ་བའི་སྡེ་ཁག་གི་འགན་
འཁུར་བ། ཁུལ་སྲིད་གཞུང་གི་ཐད་གཏོགས་ལས་
ཁུངས་དང་མང་ཚོགས་ཚོགས་པ་སོ་སོའི་འགན་
འཁུར་བ། ཁུལ་ལྟ་ཞིབ་ཨུ་ཡོན་ལྷན་ཁང་དང་ཁུལ་
འབྲིང་རིམ་མི་དམངས་ཁྲིམས་ཁང་ ། ཁུལ་མི་
དམངས་ཞིབ་དཔྱོད་ཁང་བཅས་ཀྱི་འབྲེལ་ཡོད་
འགན་འཁུར་བ། ཁུལ་དུ་སྡོད་པའི་ཞིང་ཆེན་གྱི་
ལས་ཁུངས་དང་ཁུལ་གྱི་ཁེ་ལས་ཁ་ཤས་ཀྱི་འགན་
འཁུར་བ། ཤང་དང་གྲོང་བརྡལ་སོ་སོའི་དམངས་
ཆེན་ཀྲུའུ་ཞི་ཚོགས་པའི་ཀྲུའུ་ཞི་བཅས་གྲོས་ཚོགས་
ལ་ཟུར་ཞུགས་བྱས།

ཚོགས་ཆེན་རྔམ་བརྗིད་ལྡན་པའི་རྒྱལ་གླུའི་
ཁྲོད་མཇུག་བསྒྲིལ་བ་རེད། །

མཚོ་ལྷོ་ཁུལ་མི་དམངས་འཐུས་མི་ཚོགས་ཆེན་སྐབས་བཅོ་ལྔ་པའི་གྲོས་ཚོགས་ཐེངས་བདུན་པ་རྒྱལ་ཁའི་ངང་མཇུག་བསྒྲིལ་བ།

（པར་ངོས1པར་མཐུད་པ།）ཚོགས་འདུའི་
སྐབས་སུ་ཀྲུང་གུང་མཚོ་ལྷོ་ཁུལ་ཨུའི་ཧྲུའུ་ཅི་ཞུང་
ཡོན་ལའེ་དང་ཁུལ་ཨུའི་ཧྲུའུ་ཅི་གཞོན་པའམ་ཁུལ་
དཔོན་ཀརྨ་ཕུན་ཚོགས་སོགས་མགོ་ཁྲིད་བློ་མཐུན་
གྱིས་ཨུ་ཡོན་ལ་འཚམས་འདྲི་དང་། ཚོགས་ཆེན་དང་
གྲོས་བསྡུར་ལ་ཞུགས་པ། གཏམ་བཤད་ལ་ཉན་པ།
རང་སྐྱོང་ཁུལ་གྱི་སྤུས་ཚད་མཐོ་བའི་འཕེལ་རྒྱས་ཀྱི་
ཇུས་ཆེན་མཉམ་དུ་བཀོད་པ་བཅས་ལས་ཁུལ་ཨུ་དང་
ཁུལ་སྲིད་གཞུང་གིས་མི་དམངས་སྲིད་གྲོས་ལས་
དོན་ལ་གནང་བའི་ཚད་མཐོའི་མཐོང་ཆེན་དང་
རྒྱབ་སྐྱོར་ཆེན་པོ་བྱས་པ་མཚོན་ཡོད། སྲིད་གྲོས་ཨུ་
ཡོན་རྣམས་ཀྱིས་ཚད་མཐོའི་ཆབ་སྲིད་རང་རྟོགས་
དང་འགན་འཁྲིའི་འཁུར་སེམས་བཅངས་ཏེ། སྙན་
ཞུ་དང་ལོ་ལྔའི་འཆར་གཞི་བཅོ་ལྔ་པ་དང་འབྲེལ་
བའི་འཆར་འགོད་རྩ་གནད་ཀྱི་འཆར་ཟིན་ལ་ནན་
ཏན ་གྱིས་གྲོས་ཞིབ་དང་བགྲོ་གླེང་བྱས་ནས།
ཐབས་འདོན་ཇུས་འབུལ་དང་ངོས་འཛིན་གཅིག་
མཐུན་ཡོང་བར་གྲུབ་འབྲས་གལ་ཆེན་བླངས་ནས་
སྤྱི་ཚོགས་རིང་ལུགས་ཀྱི་གྲོས་མོལ་དམངས་གཙོའི་
གསོན་ཤུགས་མངོན་པར་བྱས་ཡོད།

ཚེ་རིང་གིས་བཤད་རྒྱུར། བསམ་བློ་དང་
འགུལ་སྐྱོད་གཅིག་གྱུར་སྒོས་ཀྲུང་གུང་མཚོ་ལྷོ་ཁུལ་
ཨུ་དང་ཁུལ་མི་དམངས་སྲིད་གཞུང་གི་ཐབས་ཇུས་
བཀོད་སྒྲིག་སྟེང་ཕྱོགས་ནས། གོ་བ་ཟབ་མོ་ལེན་པ་
དང་ལག་ལེན་བཟང་པོ་བྱེད་པའི་ཐད་ལ་ནུས་པ་
བཏོན་ཏེ། སྔར་ལས་མཐོ་བའི་ཆབ་སྲིད་ཀྱི་ལངས་
གནས་དང་སྔར་ལས་ཆེ་བའི་འགན་འཁྲིའི་ཁུར་

སེམས་ཀྱིས་ཁུལ་གྱི་ཚོགས་ཆེན་གཉིས་ཀྱི་དགོངས་
དོན་དངོས་འབེབས་ལག་བསྟར་བྱས་ཏེ་གྲུབ་
འབྲས་ལེན་པར་སྐུལ་འདེད་བྱ་དགོས། ལྷག་བསམ་
གྱི་བསམ་པ་ལེགས་པོར་བཅངས་ནས། མུ་མཐུད་
དུ་རང་རློམ་རང་འགུལ་གྱི་ཆབ་སྲིད་རྨང་གཞི་
བརྟན་པོར་གཏོང་དགོས། དར་ཆ་མཐོན་པོར་
བསྒྲེངས་ནས་ཆབ་སྲིད་གཙིགས་སུ་འཛིན་པ་དང་།
ཏང་གི་མགོ་ཁྲིད་དེ་སྲིད་གྲོས་ཀྱི་ལས་དོན་ཡོངས་
ཀྱི་ཁྲོད་ཁྱབ་པར་རྒྱུན་འཁྱོངས་བྱས་ཏེ། སྔར་ལས་
ལྷག་པའི་སྒོ་ནས་འདུ་ཤེས་བཞི་ཇེ་དྲག་དང་ཡིད་
ཆེས་བཞི་ཇེ་བརྟན་དུ་གཏོང་བ། སྲུང་སྐྱོང་གཉིས་
སྒྲུབ་ཐུབ་པ་བཅས་བྱ་དགོས། ཞི་ཅིན་ཕིང་གི་དུས་
རབས་གསར་པའི་ཀྲུང་གོའི་ཁྱད་ཆོས་ལྡན་པའི་སྤྱི་
ཚོགས་རིང་ལུགས་ཀྱི་དགོངས་པས་སེམས་ཤུགས་
གཅིག་སྒྲིལ་བྱས་ཏེ། ཏང་གི་གསར་སྤེལ་གཞུང་
ལུགས་དང་སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་མཚོ་
སྔོན་གྱི་བྱ་བར་བཏོན་པའི་གཏམ་བཤད་གལ་ཆེན་
གྱི་དགོངས་དོན་ལ་སློབ་སྦྱོང་ལག་ལེན་གཏིང་ཟབ་
བྱེད་པ་ནུས་ལྡན་ངང་ཟུང་འབྲེལ་བྱས་ཏེ། ལག་
བསྟར་བྱེད་པ་དང་སེམས་ཤུགས་གཅིག་སྒྲིལ་བྱེད་
པའི་ཆབ་སྲིད་ཀྱི་འགན་འཁྲི་དང་དུ་བླངས་ནས།
དུས་ནམ་ཡང་ཁུལ་ཨུ་དང་བློ་ཁ་གཅིག་མཐུན་དང་
ནུས་ཤུགས་མཉམ་འདོན། གོམ་པ་མཉམ་སྤོ་བཅས་
བྱ་དགོས་པ་དང་། ཁྱོན་ཡོངས་འཕེལ་རྒྱས་ལ་
ཞབས་ཞུ་བསྒྲུབས་ནས་མུ་མཐུད་དུ་ནུས་པ་ཡོད་ན་
གོ་གནས་ཡོད་པའི་འགན་འཁྲིའི་ཁུར་སེམས་
མངོན་དགོས། སྲིད་གྲོས་འཇོན་མིའི་བློ་གྲོས་དང་

ནུས་པའི་དགེ་མཚན་འདོན་སྤེལ་བྱས་ཏེ། ལོ་ལྔའི་
འཆར་གཞི་བཅོ་ལྔ་པ་མགོ་ཡག་པོ་ཞིག་རྩོམ་པ་
དང་ཁུལ་ཡོངས་ཚད་མཐོའི་འཕེལ་རྒྱས་ཡོང་བར་
ཞབས་ཞུ་བསྒྲུབ་པ་ནི་བརྗོད་དོན་གཙོ་བོར་བཟུང་
སྟེ། ནུས་ཁུངས་གཙང་མ་དང་རྩིས་གློག་མཉམ་
སྡེབ། ལྗང་མདོག་ཞིང་ཕྱུགས། སྐྱེ་ཁམས་ཡུལ་སྐོར།
ལུས་རྩལ་དང་སློབ་གསོ་མཉམ་འདྲེས་སོགས་ཀྱི་
མངའ་ཁོངས་གཙོ་བོར་གཞིགས་ནས། མིག་རྒྱང་
རང་བཞིན་དང་ཁྱོན་ཡོངས་རང་བཞིན་གྱི་རྟོག་
ཞིབ་བྱ་བ་སྤེལ་དགོས་པ་མ་ཟད། བློ་གྲོས་ལྡན་པའི་
གཏམ་མང་པོ་བཤད་པ་དང་དངོས་དོན་སྒྲུབ་པའི་
ཐབས་ཇུས་མང་པོ་འདོན་པ། ཕྱོགས་སོ་སོའི་
སྟོབས་ཤུགས་མང་པོ་ཕུལ་བ་བཅས་བྱས་ཏེ། ཏང་
སྲིད་ཀྱི་ལྟེ་བའི་བྱ་བ་གང་དུ་སྐུལ་འདེད་བྱས་ན།
སྲིད་གྲོས་ཀྱི་འགན་ནུས་དེ་རུ་རྗེས་འདེད་ཐུབ་པ་
བྱ་དགོས། ཁུལ་སྲིད་གྲོས་ཀྱི་ལོ་ལྔའི་འཆར་གཞི་
བཅོ་ལྔ ་པ ་འཆར་འགོད་གང་ལེགས་བྱས་ཏེ།
འགན་ནུས་ལག་བསྟར་བྱ་རྒྱུ་ནི་ཚད་མཐོའི་འཕེལ་
རྒྱས་ཀྱི ་ལམ ་ཐིག ་དཔེ་རིས་སུ ་བསྒྱུར་དགོས།
མཐུན་སྒྲིལ་མཛའ་མཐུན་གཏིང་ཟབ་ཏུ་སྤེལ་ནས།
མུ་མཐུད་དུ་བློ་ཁ་གཅིག་མཐུན་གྱི་ཐུན་མོང་སྟོབས་
ཤུགས་གཅིག་སྒྲིལ་བྱ་དགོས། ཁུལ་སྲིད་གྲོས་ཀྱི་
ཏང་ཙུའུ་ཁོངས་མིས་ཏང་ཡོན་ཨུ་ཡོན་ལ་འབྲེལ་
གཏུགས་བྱེད་པ་དང་། ཏང་ཡོན་ཨུ་ཡོན་གྱིས་ཏང་
ཕྱིའི་ཨུ་ཡོན་ལ་འབྲེལ་གཏུགས་བྱེད་པ་སོགས་ཀྱི་
ལམ་ལུགས་འཐུས་ཚང་དུ་གཏོང་དགོས་པ། ཨུ་
ཡོན་གྱིས་ལས་རིགས་ཁག་གི་མང་ཚོགས་ལ་ཞབས་

ཞུ་སྒྲུབ་པའི་བྱ་བ་གཏིང་ཟབ་ཏུ་སྤེལ་ནས། ཁ་བརྡ་
དང་མཚམས་འདྲི། ཨུ་ཡོན་གྱིས་དཔེ་ཀློག་བྱེད་པ་
སོགས་ཀྱི་སྟེགས་བུར་བརྟེན་ཏེ། སྔར་ལས་ལྷག་
པའི་སྒོ་ནས་དམངས་གཙོ་དར་སྤེལ་དང་མཐུན་
སྒྲིལ་ཇེ་ཟབ་ཕན་ཚུན་འབྲེལ་འདྲིས་བྱེད་པ་དང་།
ཐབས་འདོན་ཇུས་འབུལ་དང་འདུ་ཤེས་གཅིག་
སྒྲིལ་གྱི་ནུས་ཤུགས་མཉམ་འདོན་བྱེད་པའི་ལམ་
ལུགས་འཐུས་ཚང་དུ་གཏོང་དགོས། མུ་མཐུད་དུ་
སྲིད་གྲོས་ཨུ་ཡོན་གྱི་ནུས་པ་གཙོ་བོ་འདོན་སྤེལ་
བྱས་ཏེ། ཀྲུང་ཧྭ་མི་རིགས་གཅིག་མཐུན་ཚོགས་
པའི་འདུ་ཤེས་བརྟན་པོར་གཏོང་བའི་ལག་ལེན་
བྱ་འགུལ་སྤེལ་བར་སྐུལ་འདེད་བྱས་ནས། ལས་
རིགས་ཁག་གི་མང་ཚོགས་ལ་ཁ་གཏད་དེ་དཀའ་
ངལ་སེལ་བ་དང་འབྲེལ་བ་མཐུན་སྦྱོར། སེམས་
ཁམས་སྙོམས་སྒྲིག འགལ་ཟླ་འདུམ་འགྲིག་བཅས་
ཀྱི་བྱ་བ་ལེགས་པོར་སྒྲུབ་དགོས་པ་མ་ཟད། རྡོག་
རྩ་གཅིག་སྒྲིལ་གྱི་རྣམ་པ་བཟང་པོ་མངོན་དགོས།
ཐོག ་ མའི ་ སེམས ་ འདུན ་ ཡིད ་ ལ ་ དམ ་ པོར ་
བཅངས་ནས། མུ་མཐུད་དུ་དམངས་ལ་ཞབས་
འདེགས་ཞུ་བའི་དམངས་ཚིས་བརྩེ་བ་ཇེ་ཟབ་ཏུ་
གཏོང་དགོས། མི་དམངས་མང་ཚོགས་ཀྱི་སེམས་
ཁྲལ་དང་རེ་སྒུག་ནི་སྲིད་གྲོས་ཀྱི་འགན་ནུས་སྒྲུབ་
པའི་མགོ་རྩོམ་ས་དང་རྐང་ཚུགས་ས་རུ་འཛིན་པ་
རྒྱུན་འཁྱོངས་བྱས་ཏེ། མང་ཚོགས་ཀྱིས་བཏོན་
པའི་ལུགས་མཐུན་གྱི་རེ་ཞུ་དང་དོན་དངོས་ཀྱི་རེ་
སྒུག་བཅས་མཚོན་པར་བྱས་ནས།

（འཕྲོ་མ་པར་ངོས4པར་གཟིགས།）

སྲིད་གྲོས་སྐབས་བཅུ་བཞི་པའི་མཚོ་ལྷོ་བོད་རིགས་རང་སྐྱོང་ཁུལ་ཨུ་ཡོན་ལྷན་ཁང་གི་གྲོས་ཚོགས་ཐེངས་དྲུག་པ་རྒྱལ་ཁའི་ངང་མཇུག་བསྒྲིལ་བ།


